
Bis jetz hanni gäär nia asoo richtig
gwüßt, daß i a grooßa Tiarfründ
gsii bin. I hann nemmli Khüngali
züchtat. Und i hann dia Khüngali
khoga gäära khaa. Am Suntig zMi-
taag als Broota. Und uss da Pelz
hätt miini Mama miar eersch no
Pelzkhappa gmacht und da Schwö-
schtara Khrääga an dMental. Also
sind au miini Schwöschtara Tiarfründ

gsii. Nemmli jeeda, wo a

Tiarli uufzücht zum Tööta und
zum Gäld mahha, isch a Tiarfründ.
Das schtoot inama Insaraat im
Khuurar Amtsplettli dinna. Tiarfründ

hejandi a priima Nääbat-
ärwärb, wennsTschintschilja züchta
tejandi. Härzigi khliini Nagetiarli,
wo dia ganz Famillja Fröüd draa
hej, wells nitt schtinkha tejandi und

ganz suubar sejandi. Und was anama

richtiga Tiarfründ am maischta
Fröüd mahhi: zwaituusig Schtütz
und wemma well, sogäär a paar
Mool mee luagandi ussa, wemma
denna liaba Tiarli zFäll übar d
Oora züühhi. zNootwendiga Aa-
fangs-Khapitaal sej ap öppa zwaituusig

Frankha. (<Ap> isch guat!)
I findas aifach abitz kharioos, wemma

zGschäfftlimahha ins Mentali
vu dar Tiarliabi schteckha muaß.
Und da Tschintschilja trau i gad
gäär nitta. Das haißt, da Tschtin-
tschilja teeti schu traua, abar denna
nitta, wo so Tiar- und Mentscha-
fründ sind, daß dan andara Lütt
ums Tüüfals wend Tschintschilja
aahenkha. Warum mahhand dia
Zuchtfarma aigantli das Bomba-
gschäft nitt sälbar?? Wenn dia
Tiarli asoo ring und bekhweem
zhalta sind, wias in denna Insaraat
dinna haißt, so gsähhi würkhli dar
Grund nitt ii, warum ma uß dar
Zucht a Nääbatärwärb mahha
muaß. I hann au glääsa, daß dPelz-
hendlar sich um dia Tschintschilja-
Fäll riißa tejandi. Druf hanni anama

bekhannta Pelzhendlar aaglüü-
tat und na gfroogat, öb i au Tschintschilja

züchta sölli. Jöössas, Hitsch,
hätt är gsaid, laß Pfingara darvoo.
Vor a paar Jöörli sind zAmerikha
deena Millioona Dollar verloora
gganga, wo dia ganz Tschintschilja-
Zucht zemma khejt isch. Wenn Du
abar witt, daß Diar zFäll übar d
Oora zooga wird, denn khauf a
paar Tutzand Tschintschilja

Splitter
Leute, die Hunde wie Menschen
behandeln, behandeln oft Menschen

wie Hunde. FK

Das kleine Häuschen draußen vor der Stadt

